ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՖԻՆԱՆՍՆԵՐԻ ՆԱԽԱՐԱՐՈՒԹՅՈՒՆ
Ն  Ա  Խ  Ա  Ր  Ա  Ր
0010, Երևան, Մելիք-Ադամյան փող. 1
Վեբ կայք՝  www.minfin.am, ֆիննախ.հայ
Էլ. փոստ՝ secretariat@minfin.am
Հեռ.՝ (+374 11) 800 002	


Վեբ կայք՝  www.minfin.am

	
   					
N ____________________________

<<_______>>     ________________20    թ.



 











ՏԵՂԵԿԱՆՔ
««Եվրասիական տնտեսական միության մասին» 2014 թվականի մայիսի 29-ի պայմանագրում փոփոխություններ կատարելու մասին» արձանագրության հաստատման նպատակահարմարության վեաբերյալ

	««Եվրասիական տնտեսական միության մասին» 2014 թվականի մայիսի 29-ի պայմանագրում փոփոխություններ կատարելու մասին» արձանագրությամբ (այսուհետ՝ Արձանագրություն) փոփոխություններ են կատարվում «Եվրասիական տնտեսական միության մասին» 2014 թվականի մայիսի 29-ի պայմանագրի 5-րդ և 8-րդ հավելվածներում, որոնք կարգավորում են ներմուծման մաքսատուրքերի (համարժեք այլ տուրքերի, հարկերի և հավաքագրումների), ինչպես նաև հատուկ պաշտպանական, հակագնագցման և փոխհատուցման միջոցների գումարների հաշվեգրման և բաշխման, դրանք որպես եկամուտ ԵԱՏՄ անդամ պետությունների բյուջեներ փոխանցելու հետ կապված հարաբերությունները:
	Արձանագրությունը մշակվել է ԵԱՏՄ մասին պայմանագրի համապատասխան հավելվածները ԵԱՏՄ մաքսային օրենսգրքում տեղ գտած մի շարք նոր կարգավորումներին համապատասխանեցնելու նպատակով, մասնավորապես` կանխավճարների հետ կապված կարգավորումների մասով: Այսպես, ԵԱՏՄ մաքսային օրենսգրքի 48-րդ հոդվածով նախատեսվել է, որ մաքսատուրքերի, հարկերի, մաքսավճարների, հատուկ, հակագնագցման, փոխհատուցման տուրքերի վճարման նպատակով կարող են իրականացվել կանխավճարներ, որոնք առաջիկայում կարող են ուղղվել այդ վճարների գծով պարտավորությունների մարմանը:
	Այս կապակցությամբ, Արձանագրությամբ հնարավորություն է ստեղծվում կանխավճարները մաքսատուրքերի, ինչպես նաև հատուկ պաշտպանական, հակագնագցման և փոխհատուցման միջոցների հաշվին հաշվանցելու համար:
	Միաժամանակ սահմանվում է, որ կանխավճարները հաշվանցվում են մաքսատուրքերի, ինչպես նաև հատուկ պաշտպանական, հակագնագցման և փոխհատուցման միջոցների հաշվին ոչ ուշ, քան ապրանքների բացթողումից հետո 5 աշխատանքային օրվա ընթացքում, եթե այդ հաշվանցումն իրականացվում է վճարողի կողմից տրված հանձնարարականի հիման վրա, իսկ եթե ապրանքների բացթողումն իրականացվում է մինչև մաքսային հայտարարագրի ներկայացումը՝ մաքսային մարմինների կողմից էլեկտրոնային փաստաթղթի տրամադրման կամ ապրանքների բացթողման վերաբերյալ նշում կատարելու օրվանից ոչ ուշ, քան 5 աշխատանքային օրվա ընթացքում:
	Բացի այդ, հստակեցվում են նաև ԵԱՏՄ անդամ պետությունների մաքսային մարմինների միջև էլեկտրոնային տարբերակով փոխանակվող ներմուծման մաքսատուրքերի վճարման հետ կապված տեղեկությունների ձևավորվման աղբյուրները և կատարվում են մի շարք այլ խմբագրական բնույթի փոփոխություններ:

